
COLEXIO  AMOR DE DIOS – VIGO CURSO 2020/2021 

 

“PLAN DE CONTINXENCIA DO CENTRO”   

 

 
 
O Plan de Continxencia do Colexio Amor de Dios de Vigo, ten por finalidade establecer os 
procesos para o reinicio da actividade académica presencial no caso de que se teña interrompido 
a suspensión da actividade lectiva como consecuencia da aparición dun gromo que supoña o 
cese da actividade presencial nun aula, nunha etapa educativa ou na totalidade do centro. 
 
ACTUACIÓNS PREVIAS DIANTE DA APARICIÓN DUN GROMO 

 
1. Non asistirán ao centro aqueles estudantes, docentes e outros profesionais que teñan 
síntomas compatibles con COVID-19, así como aqueles que se atopen en illamento por 
diagnóstico de COVID-19, ou en período de corentena domiciliaria por ter contacto estreito con 
algunha persoa con síntomas ou diagnosticada de COVID-19. 
 
2. Diante dun suposto no que unha persoa ou alumno da que se sospeita que comeza a 
desenvolver síntomas compatibles con COVID-19 no centro educativo seguirase o presente plan 
de continxencia e levarase a un espazo separado de uso individual, colocaráselle unha máscara 
cirúrxica (tanto ao que iniciou síntomas como á persoa que quede ao seu coidado), e 
contactarase coa familia, no caso de afectar ao alumnado. 
 
3. Débese chamar ao centro de saúde de Atención Primaria de referencia, ou ao teléfono de 
referencia do SERGAS e seguiranse as súas instrucións. En caso de presentar síntomas de 
gravidade ou dificultade respiratoria chamarase ao 061. O traballador que inicie síntomas debe 
abandonar o seu posto de traballo protexido por máscara, e logo de seguir as instrucións do seu 
centro de saúde ata que a súa situación médica sexa valorada por un profesional sanitario. 
 
4. No suposto da aparición dun caso, ou dunha sospeita, de infección por coronavirus nun centro 
educativo tanto sexa do alumnado, profesorado ou persoal do centro, a persoa coordinadora 
do equipo formado na COVID-19 incluirá na aplicación informática a información prevista do 
eventual afectado relativa aos contactos estreitos, dos compañeiros afectados e do seu 
profesorado, así como de quen sexa persoa próxima vencellada ao centro educativo. 
 
5. A familia dun neno ou nena con sospeita de contaxio, deberá solicitar unha consulta telefónica 
co seu pediatra para que este avalíe a necesidade de solicitude dun test diagnóstico (proba PCR). 
Se non houbese cita para ese mesmo día, acudirá ao PAC para a valoración polo médico de 
atención primaria. 
 
6. Tras a aparición dun caso diagnóstico da Covid 19 seguíranse as recomendacións da Xefatura 
Territorial de Sanidade, sendo posible que nun centro teña que estar illada unha parte dun 
centro educativo (grupo de alumnos, un aula ou grupo de aulas) mantendo o funcionamento do 
resto da forma habitual en función do número de contactos identificados en cada gromo. 
 
7. A autoridade sanitaria, en coordinación coa Consellería de Educación, a través do Grupo de 
Coordinación e Seguimento da Pandemia determinará en cada caso o número de persoal e 
alumnado afectado e a duración das medidas de corentena o que se comunicará ao equipo 
COVID do centro para a súa comunicación á comunidade educativa, sen prexuízo da información 
que sexa facilitada pola autoridade sanitaria. 

8. A autoridade sanitaria, en función do número de contaxios, poderá ordenar a corentena dun 
grupo determinado de contactos estreitos do centro escolar, o peche dunha ou varias aulas, dun 
nivel educativo ou do centro educativo na súa totalidade de conformidade co previsto na ”Guía 
de actuación ante la aparición de casos de COVID-19 en centros educativos”, e co “Protocolo de 
actuación da Consellería de Sanidade en materia de Saúde Pública en relación con illamentos e 
corentenas para a prevención e control da infección por SARS-Co-V-2” publicada por Orde da 
Consellería de Sanidade no D.O.G. do 20 de agosto de 2020, cos seguintes supostos: 
 

- Tendo en conta que segundo o criterio epidemiolóxico considerase contacto estreito a 
calquera alumno, ou profesional do centro educativo, profesor ou outro traballador que 
compartise espazo co caso confirmado a unha distancia menor de 2 metros ao redor do 
caso confirmado, durante máis de 15 minutos, e sen utilizar a máscara. Estes contactos 
serán determinados pola autoridade sanitaria segundo os protocolos vixentes. 
 

- As persoas que teñan a consideración de contactos estreitos da persoa cun diagnóstico 
confirmado (cunha obriga de illamento durante 10 días) deberán estar en corentena, 
nos seus domicilios e suspenderán mentres dure este a ensinanza presencial por un 
período de 10 días. O restante alumnado da aula que non teña a consideración de 
contacto estreito poderá continuar coa asistencia presencial á aula. Aos contactos 
estreitos realizaráselle unha proba de COVID nun prazo non superior a 48 horas para 
identificar ás persoas que teñan unha posible infección por COVID-19. 

 
- En función da intensidade e virulencia do gromo, así como do número de persoas e 

niveis educativos afectados a Autoridade Sanitaria poderá acordar a medida de 
corentena da totalidade das persoas que conforman unha aula, das que conforman un 
nivel educativo completo onde teña xurdido o gromo ou, de ser o caso, da totalidade 
das persoas que integran un centro educativo. A medida será proposta pola Autoridade 
Sanitaria dentro do Grupo de Coordinación e Seguimento da Pandemia. 

 
9. A aparición dun contaxio sospeitoso con posterior confirmación é un suposto de declaración 
obrigatoria que implicará por parte da autoridade sanitaria a obriga de entrada en corentena de 
polo menos 10 días a todas as persoas que teñan a consideración de contacto estreito. 
 
10. A suspensión da actividade lectiva presencial suporá a aplicación das normas previstas no 
presente protocolo relativas ao ensino a distancia. 
 
ACTUACIÓNS PARA O PERIODO DE ACTIVIDADE LECTIVA NON PRESENCIAL 

 
11. O ensino non presencial será impartido polo profesorado ordinario do alumnado 
preferentemente a través da aula virtual de cada grupo. O profesorado realizará o seguimento 
do alumnado impartindo os coñecementos da materia de xeito virtual e a través dos contidos 
dispoñibles na rede, achegados polo profesorado. Igualmente o profesor poderá poñer tarefas 
ao alumnado que reforcen co contido da materia ou a avaliación continua da mesma. 
 
12. O equipo COVID do centro identificará ao alumnado que teña dificultades de conexión o falla 
de equipamento para que a consellería adopte as medidas oportunas que minimicen as 
eventuais dificultades da educación realizada por medios telemáticos. 
 
13. Para cada caso concreto de suspensión da actividade lectiva presencial a Consellería poderá 
adoptar as medidas oportunas en relación cos períodos ordinarios de avaliación do alumnado 
cando coincidan co tempo de suspensión. 

14. Durante o período de suspensión da actividade presencial o centro educativo ten previstas 
as seguintes medidas: 
 
O  Centro adaptarase ás circunstancias implementando medidas eficaces e xenéricas, de xeito 

que todos os nosos alumnos poidan acceder a elas en igualdade de oportunidades. Contamos 

coa loxística precisa para dar resposta telemática ao alumnado de todos os niveis educativos, 

asemade todo o claustro atópase capacitado e certificado no uso das ferramentas de Google for 

Education. 

Dende o centro levaranse a cabo diferentes accións, seguindo sempre as orientacións propostas 

dende a Consellería de Educación, para que no caso de darse unha situación anómala, afecte na 

menor medida posible ó desenvolvemento educativo dos alumnos. 

Estas son as actividades que se levarán a cabo nas diferentes etapas educativas:  

● Educación Infantil:  

Situación de Confinamento: 

En cada curso pertencente a esta etapa crearase un “Sites”  onde existirá unha ampla 

proposta de actividades interdisciplinarias e integradoras. 

Os contidos renovaranse dúas veces ao longo de cada semana. Nel os alumnos poderán 

atopar moitísimas tarefas diferentes, fichas interactivas, actividades de artesanía, receitas 

de cociña, contos, xogos, e apartados especiais como os de a “Audición e Linguaxe”, 

“English corner” e a sección de “Los profes desde casa” onde poderán ver ós seus mestres, 

contándolles un conto, lendo poesía, cantando unha canción, contando una historia, etc.  

Para establecer un contacto mais persoal cos alumnos, o titor/a realizará como mínimo 

unha videoconferencia cada semana, empregando a plataforma Hangouts Meet. Esta 

videoconferencia non terá un carácter estritamente educativo, se non que será unha vía 

para un contacto mais próximo entre o mestre e os alumnos, e entre os propios alumnos. 

Para lograr unha comunicación directa e inmediata entre os educadores e as familias dos 

nenos desta etapa, porase a disposición dos pais a conta de correo, pertencente ó dominio 

do centro, do mestre do seu fillo/a. Nela poderán comentar ou resolver con el ou ela, 

calquera cuestión ou dúbida que lles xurda.  

 

Situación de Corentena dun aula: 

Neste caso, crearase un Sites temporal que unicamente estará activo durante este período 

de peche. Nel o titor/a porá a disposición dos alumnos os contidos correspondentes ao 

traballo que se levaría a cabo na aula durante ese tempo. 

As familias poderán poñerse en contacto co mestre dos seus fillos a través da conta do 

correo corporativo para comentar ou resolver calquera dúbida. 

● Educación Primaria ata 5º:  

Situación de Confinamento: 

Nesta etapa, a proposta de actividades a realizar dentro do currículo de cada materia e moi 

amplo. Cada curso posuirá un Sites, onde se atoparán as diferentes tarefas 

correspondentes a cada disciplina. 

Todos os luns incorporaranse novas actividades pautadas, para que os alumnos as vaian 

realizando ao longo da semana. Os venres publicarase no mesmo Sites un arquivo coas 

respostas aos exercicios de esa semana, deste xeito os alumnos poden comprobar que 

fixeron ben e corrixir aqueles erros que puideran cometer. 

Para efectuar un adecuado seguimento do traballo realizado polos nosos alumnos, cada 

semana e en cada materia, realizarase un Formulario (arquivo onde se exporán diferentes 

cuestións sobre o traballo realizado ao longo da semana). Este formulario deberá ser 

contestado por cada alumno e enviado ao seu titor. E finalmente, será corrixido polo 

mestre, isto permitiralle facer un seguimento do traballo e avaliar o grao de consolidación 

dos coñecementos adquiridos polos alumnos.  

Igual que ocorre na etapa educativa anterior, para lograr unha comunicación directa e 

inmediata, os pais dos alumnos disporán da conta de correo, vinculada ó colexio, do titor/a 

de seu fillo/a, deste xeito pódense poñer en contacto con el/ela para resolver calquera 

dúbida ou incidencia.  

 

Ademais para establecer un contacto permanente cos alumnos, o titor/a realizará como 

mínimo dúas videoconferencias cada semana, empregando a plataforma Hangouts Meet. 

Este encontro non so terá un fin didáctico, se non que servirá para que os alumnos poidan 

verse e falar, co seu mestre e tamén entre eles, sobre diferentes temas, expresar opinións 

e inquedanzas. 

 

Situación de Corentena dun aula: 

Neste caso, crearase un Sites temporal que unicamente estará activo durante este período 

de peche. Nel o titor/a porá a disposición dos alumnos os contidos correspondentes ao 

traballo que se levaría a cabo na aula durante ese tempo. 

Durante o que dure esta situación, para manter un contacto persoal que facilite a resolución 

de dúbidas, o titor manterá, como mínimo, unha videoconferencia cós alumnos. 

As familias poderán poñerse en contacto co mestre dos seus fillos a través da conta do 

correo corporativo para comentar ou resolver calquera dúbida. 

 

Situación de Corentena dun grupo de alumnos dun aula: 

Mediante correo electrónico, o mestre faralle chegar aos alumnos implicados un 

documento co traballo desenvolvido na clase e as tarefas a realizar. No caso de consideralo 

necesario, incluiríase algún vídeo explicativo sobre os contidos traballados no aula. 

● Dende 6º de E.P. ata 2º Bacharelato:  

Nestes cursos o emprego das ferramentas Gsuite de Google está totalmente 

implementado. Todos os alumnos posúen unha conta de correo persoal, dentro do dominio 

do colexio, coa que se poderán poñer en contacto e intercambiar tarefas e documentos, 

con todos e cada un dos seus mestres. Asociado a esa conta de correo teñen un Drive, que 

lles permite almacenar de forma totalmente segura todos os seus arquivos, e sincronizalos 

con outros dispositivos. 

Situación de Confinamento: 

As materias deste nivel terán creada un aula virtual en Classroom, este é un espazo 

exclusivo entre os alumnos e o profesor onde poder traballar de xeito individual ou realizar 

un traballo colaborativo, compartindo información, ou distintos arquivos como 

documentos, imaxes, vídeos, etc.  

 

Os alumnos recibirán as tarefas que deben realizar e posteriormente entregar ó seu mestre. 

Dentro deste aula virtual poderán empregar o resto de ferramentas Google como Docs, 

Presentacións, Follas de cálculo, Sites, Formularios, etc.  Esta última, resulta moi útil dentro 

do ámbito educativo, xa que permite enviar cuestionarios, facer preguntas ós estudantes 

ou recoller información dos mesmos dun xeito sinxelo e eficiente.  

 

O horario lectivo establecido para cada materia na ensinanza presencial, manterase 

durante o período de ensinanza telemática. 
 

No Classroom de cada materia, o profesor poderá optar por dar a clase mediante a 

realización dunha videoconferencia, sempre que o considere oportuno, para explicar os 

contidos aos seus alumnos, ou propoñer a realización de exercicios segundo o normal 

desenvolvemento da materia o requira. 
 

Situación de Corentena dun aula: 

Procederase do mesmo xeito que no caso dun confinamento do centro. 
 

Situación de Corentena dun grupo de alumnos dun aula: 

Dado que todos os rapaces deste nivel dispoñen de acceso as ferramentas Google (coas 

que xa están traballando),  os diferentes profesores faranlle chegar a través do aula virtual, 

aos alumnos implicados, os contidos traballados na clase así como as tarefas a realizar. No 

caso de consideralo necesario, poderá programarse algunha videoconferencia e/ou 

incluírse vídeos explicativos que lles faciliten a estes alumnos a comprensión do traballado 

polos seus compañeiros na clase presencial. 

Queremos destacar que aínda que neste momento estase a levar a cabo unha ensinanza 

presencial en todo o centro, na maioría das materias deste nivel estanse a empregar as 

ferramentas dixitais cós alumnos na realización do traballo diario.  

No centro adaptarémonos ás modificacións que puideran xurdir e aplicaremos calquera outra 

medida que consideremos que poida beneficiar a todos os nosos alumnos e ás súas familias. 

MEDIDAS PARA O REINICO DA ACTIVIDADE LECTIVA PRESENCIAL 

 
15. Finalizado o período de peche presencial da aula, nivel educativo ou centro realizarase un 
proceso de reactivación por fases para o reinicio da actividade lectiva. As fases establecidas para 
a reactivación son orientadoras, existindo a posibilidade de modificar tanto a súa duración 
como a porcentaxe do alumnado incluídos en cada fase.  
 
O modelo a aplicar correspóndelle á Consellería de Educación co asesoramento da Consellería 
de Sanidade. O modelo estándar proposto establece catro fases: 
 
Fase 1:   Adecuación dos espazos. 
 
Duración: 1 semana, aínda que pode ter unha duración variable. 
Nesta primeira fase, previa ao reinicio da actividade, será o equipo COVID do centro quen 
estableza as actuacións a desenvolver, en colaboración coas autoridades sanitarias e educativas. 
 
Obxectivos: 

− Análise da situación dos espazos e as súas necesidades. 

− Adecuada distribución do espazo do alumnado, distribuíndo os pupitres de forma que 
se consiga unha distancia de máis de 1,5 metros entre eles. 

− Redefinición dos circuítos de circulación interna. 

− Reorganización das quendas de recreo para que se realicen de forma graduada 

− Reorganización das quendas para o horario da comida. 
 
Fase 2:   Formación de pequenos grupos. 
 
Duración: 1 semana 
A porcentaxe do alumnado na aula de forma simultánea será do 30%. Esta fase é fundamental 
para a adquisición polos alumnos das medidas de hixiene e distanciamento. 
 
Obxectivos: 

− Formar ao alumnado na importancia das medidas de distanciamento físico, utilización 
de máscara e de hixiene de mans. 

− Definiranse uns obxectivos que deben ser cumpridos pola aula para pasar de fase. 

− Utilización do espazos e circulación do alumnado polos corredores do centro. 

− Formar ao alumnado nas medidas de distanciamento físico no recreo. 

− Informar ao alumnado das novas normas derivadas da pandemia no SARS-CoV-2. 
 
Fase 3:   Reforzo das medidas aprendidas en pequenos grupos. 
 
Duración: 1 semana 
A porcentaxe do alumnado na aula de forma simultánea será do 60%. 
Nesta fase o alumnado continuarán formándose nas medidas de hixiene e distanciamento físico 
cun grupo máis numeroso. 
 
Obxectivos: 

− Establecemento de criterios claros de entrada e saída do alumnado de forma progresiva. 

− Continuación das medidas aprendidas na fase 2 cun número maior de alumnos. 

Fase 4:   Fase de reactivación. 
 
Duración: 1 semana 
A porcentaxe do alumnado na aula de forma simultánea será do 100% se fose posible manter 
dentro da aula 1,5 metros de distancia física. 
Nesta fase xa todos os/as alumnos/as coñecen as medidas necesarias no período de pandemia. 
 
Obxectivos: 

− Reforzo e fomento de hábitos aprendidos. 

− Disposición en puntos estratéxicos de información visual clara para do alumnado. 

− O recreo e a comida será realizada en dúas ou tres quendas. 
 
 
Dende o Centro, neste contexto, non debemos esquecer que a xestión da incerteza debe facerse 
dende a toma de consciencia da situación emocional, pero sabendo que temos unha proposta 
de valor e contamos con profesionais cualificados que son a chave do éxito nesta situación. 


